
 

 

Broj: 01/1-50-1-1-91/10 

Sarajevo, 05.02 .2010. godine 

 

Zabilješka sa sastanka sa Njegovom ekselencijom ambasadorom  

Konfederacije Švajcarske Rolfom Lencom održanog  u petak 05.02.2010. godine 

 
Sastanku su prisustvovali: Njegova ekselencija ambasador Švajcarske Konfederacije Rolf Lenc, sa 

saradniciom gđom Azrom Šarenkapom, predsjedavajući Ustavnopravne konisije Predstavničkog doma 

Parlamentarne skupštine Bosne i Hercegovine, Šefik Džaferović, sekretar Ustavnopravne komisije 

Predstavničkog doma, Igor Bajić i savjetnik u Ustavnopravnoj komisiji Predstavničkog doma, Nedžad 

Salman. 
 

Predsjedavajući Ustavnopravne komisije Šefik Džaferović pozdravio je Njegovu ekselenciju, 

ambasadora Švajcarske Konfederacije Rolfa Lenca te se u ime Ustanopravne komisije, još jednom, 

zahvalio Vladi Švajcarske na projektu pomoći ustavnim reformama u Bosni i Hercegovini. 

 

Njegova ekselencija, ambasador Švajcarske Konfederacije Rolf Lenc zahvalio je predsjedavajućem 

Komisije na srdačnom gostoprimstvu te je u nastavku obraćanja istakao da,  u okviru realizacije projekta 

pomoći Vlade Švajcarske Konfederacije ustavnim reformama u Bosni i Hercegovini sada,slijedi 

realizacija dogovorenih radionica u Bosni i Hercegovini. 

 

Za nastavak projekta predložene su teme za dvije radionice koje bi se realizovale  tokom naredna dva 

mjeseca. 

Učesnici ovih radionica međutim nebi bili samo članovi i sekretarijat Ustavnopravne komisije 

Predstavničkog doma nego i ostali članovi Parlamentarne skupštine Bosne i Hercegovine, sekretari i 

savjetnici u drugim komisijama Parlamentarne skupštine Bosne i Hercegovine , članovi interesorne 

radne grupe za pripremu prijedloga izmjena i dopuna Izbornog zakona Bosne i Hercegovine i savjetnici 

za ustavna pitanja političkih stranaka. Cilj radionica je da se učesnicima ponudi multidisciplarna 

ekspertiza o svim pitanjima koja su u vezi sa ustavnom reformom u Bosni i Hercegovini. 

 

Njegova ekselencija, ambasador  Lenc podsjetio je da su članovi Ustavnopravne komisije za vrijeme 

posjete Švajcarskoj u periodu od 28.06.2009. godine do 02.07. 2009. godine pokazali interes za neke 

karakteristike švajcarskog izbornog sistema.Takođe istakao je kao aktuelnu i temu o entitetskom 

glasanju. Zato je u okviru nastavka ovog projekta gospodin Nenad Stojanović kao  koordinator 

espertskog tima predložio dvije teme za radionice i to:  

 

1.Reforma izbornog sistema: „Od stranačkog do glasanja za kandidate“ koju bi realizovali u 

saradnji sa članom švajcarskog parlamenta i Savjeta Evrope gospodinom Andreasom Grosom kao 

ekspertom   i  

2. Entitetsko glasanje: „Ka održivoj reformi?“, koju bi realizovali u saradnji sa profesorom 

Florianom Biberom iz Univerziteta Kent.  

 

Predsjedavajući Ustavnopravne komisije Šefik Džaferović podržao je navedeni prijedlog ističući da će 

Ustavnopravna komisija Predstavničkog doma Parlamentarne skupštine Bosne i Hercegovine rado 

prihvatiti organizaciju druge radionice. Načelno je dogovoren termin za 15. ili 16. mart 2010. godine. 

 

 Sekretar 

Ustavnopravne komisije 

Igor Bajić 


